
 ۲۰۲۵/ ۰۶/ ۰۱۷        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۴۷)

 

 ابراهیم بیگ 

ز  ۱۹۲۶. بسمچي مشر چې په افغان او شوروي قلمرو کې د خپلو متهورانه بریدونو په پار ئـې شهرت موندلی وو. د  [1]لاقی  

او بیا کابل ته راغی. په کابل کې   کال د جولای په میاشت کې له فرغانې څخه د افغان تورکستان سیمې ته راوتښـتـېـد

ورسره د دولتي مـېـلمه په توگه چلند او درناوی وسو او په دې پسې په کابل کې د بخارا له پخواني امیر سره مېـشت سو. 

سره په مزار شریف کې د عملیاتو لپاره د بسمچي ډلو د منظم کولو    زوی  ز کال په لومړۍ برخه کې ئـې د سقاو له۱۹۲۹د  

ز کال د مې په میاشت کې ئـې په مزار شریف کې پر جنرال غلام نبي چرخي باندې ۱۹۲۹له لارې مرسته وکړه.  د  

نو پر بنسټ ول چې ـد متکررو غوښتز کال کې د شوروي اتحاد  ۱۹۳۰بریدونو کې مهمه او برجسته ونډه واخیسته.  په  

وۍ لپاره گامونه اوچت کړل او پایله ئـې دا سوه چې  افغان حکومت د سرحد په اوږدو کې د ابراهیم بیگ د بریدونو د مخنی

ابراهیم خپل بریدونه په افغانستان کې دننه پیل کړل.د همدې کال د آگست په میاشت کې راپور ورکړ سو چې ابراهیم بیگ  

تسلیم  غواړي تسلیم سي خو له دې ئـې ویره درلوده چې د سقاو د زوی په برخه لیک به واوړي، او پایله دا سوه چې له  

کیدلو او راتگ څخه منصرف سو او خپل فعالیتونه ئـې بـېـرته له سره پیل کړل. د اکتوبر په میاشت کې ئـې خان آباد کلابند 

کړ خو ډېـر ژر په شا وتمبول سو. د نوامبر په میاشت کې راپور ورکړل سو چې ابراهیم بیگ ماته وخوړله او ارتاتگای 

شوروي د    – شت کې راپور ورکړل سو چې بـېـرته ډگر ته راوتلی دئ. په پای د افغان  ته وتښـتـېـد، خو د دسمبر په میا

 گډو عملیاتو په لړ کې ورته ماتې ورکړل سوه.  

 ابراهیم خان

وو. زوی ئـې محـمد اکرم پرونتا په جرمني    «پیش خدمت باشي»ز کال کې د امیر حبیب الله  ۱۹۱۹. په  دئد غوربند یو شیعه  

ز  ۱۹۶۵ټولگټو د وزارت/ فواید عامې وزیر سو. په  د  انجنیرینگ ولوستله او د شاه محـمود غازي په کابینې کې  کې سیوَل   

 ز کال د پولند سفیر سو.  ۱۹۷۰کال کې د جاکارتا او په 

 
1 -Laqai 

 ابراهیم خان

ز کال کې مستقیماً د افغانانو له لوري ادارۀ کـېـدۀ. دوه نیم کاله مخکې ابراهیم شړل سوی ۱۸۸۰د چخانسور. چخانسو په  

وو  او داسې ښکاري چې د هغـۀ په نـۀ شتون کې د چخانسور اداره دومره آسانه وه چې بشپړه ئـې کړله. د ابراهیم یو 

سو. په پای کې په ابراهیم خان باندې شک وسو چې په کراچۍ کې د کندهار  زوی په کندهار کې له ایوب خان سره یو ځای  

د هغـۀ وخت د فراه والي وکولی سول چې د ابراهیم خان د پیروانو   له پخواني والي شیرعلیخان سره مکاتبه او اړیکه لري.

ه له دې چې د ابراهیم خان  او استازو وفاداري تر لاسه کړي او چخانسور ئـې له کوم څرگند مقاومت پر ته ونیوۀ. سر

 کلاگانې ټینگې اود مدافعې وړ وې خو له دې سره سره وتښـتـېـد. 

 میرزا مـحـمد ابراهیم خان

په همدې   .د ورور په توگه یاد سوی دئ  او هزاره جاتو د پخواني والي  ز کال کې د دبیرالمک میرزا محـمد حسن ۱۸۷۷په  

ز کال کې په کابل کې د برتانوي ایجنټ یا استازي  افضل خان له پلوه د هزاره جاتو په سیمې کې  ۱۸۸۲نوم یو سړی په  

 د قره بولا د ولسوال په توگه یاد سوی دئ.

 مـحـمد ابراهیم خانسردار 

چې شیرعلي د کندهار د امین خان پر ضد له کابله لښکر راوایست،     کلهز کال کې  ۱۸۶۵د امیر شیرعلی خان زوی. په  

ډېر ژر د سردار ابراهیم له پلوه راوپرځول سو او د هغـۀ    ولي مـحـمد ئـې د کابل د والي په توگه پرېـښود خو ولي محـمد

رو سره د کابل پر لور پرمختگ وکړ، ابراهیم ـېـتورکستان له سرت  خان د  عبدالرحمنځای ئـې ونیوۀ. کله چې اعظم خان او  

خان ځان د هغوی پر وړاندې ناتوان احساس کړ. دغه ناتواني قسماً د هغـۀ په بې تجربگۍ کې پرته وه او قسماً د هغـۀ د 

مشرانو په ځانگړې توگه د سردار محـمد شریف خان او مستوفي عبدالرحمن د مرستې په نـۀ برابرولو کې پرته وه، ځکه  

ز کال د فبرورۍ په میاشت کې بالاحصار کلابند سو، سردار ۱۸۶۶ې امیر شیرعلیخان ددوی نـۀ خوښـېـدۀ. کله چې د  چ

جگړې پورې په کابل کې تر نظارت لاندې وساتل سو، سردار ابراهیم په همدې موقع  ابراهیم په شیخ آباد کې د شپې تر  

له کابله وتښـتـېـد او له خپل پلار سره یو ځای سو، په جگړې کې له ماتې وروسته له خپل پلار سره کندهار وتښـتـېـد. د  

ـښ سوه، ابراهیم د خپل پلار په  ز کال د جنورۍ په میاشت کې پـې۱۸۶۷قلات غلزایي له غمځپلې جگړې وروسته چې د  

ورساوۀ چې د امیر شیرعلیخان په استازیتوب د افغان    ته  ملتیا هرات ته وتښـتـېـد. په پای کې ئـې خان فیض محـمد خان

تورکستان والي وو. وروسته له دې چې شیرعلیخان واکمني ونیوله، سردار ابراهیم خان د هرات د والي په توگه دنده  

ز کال د نوامبر په میاشت کې شیرعلیخان ورته هدایت ورکړ چې تورکستان ته دې لاړ سي، په دې  ۱۸۶۹ترسره کړه. د  

وخت کې محـمد علم خان د تورکستان والي وو. امیر د خپلې تگلارې د یوې برخې په توگه چې واک ئـې د خپلو اولادونو  

له هر ډول نفوذ څخه منع کړ. په    کې  ارگانحکومتي    پر ځای خپلو وفادارو پلویانو ته سپارلی وو، سردار ابراهیم ئـې په

ز کال په جنورۍ کې بیرته کابل ته راستون ۱۸۷۱پایله کې، د هغـۀ او مـحمـد علم تر منځ اختلافات رامنځته سول، چې د 

 ندیز وړال او د غزني د والي په توگه ئـې مقرر کړ. ورپسې یو ځل بیا  یورین تندي ښـۀ راغلاست ووپه  سو. امیر ورته  

تر یوې   یدوسو چې د هرات د والي په توگه دې مقرر سي خو دۀ په خپله د هرات د ولایت مسؤولیت پر غاړه وانخیست.  

مودې پورې د کابل د والي په توگې مقرر سو.  خپل نارضایت ئـې هغه مهال اعلان کړ کله چې امیر شیرعلیخان، عبدالله 

جان د سلطنت د ولیعهد په توگه معرفي کړ. له دې چې په پوځې چارو کې ئـې کومه لیوالتیا نه درلوده نو په پوځ کې ئـې  

ډېري مدني قضایا ئـې قاضي ته محول کولې چې له دۀ سره به ناست وو  کوم نفوذ هم نـۀ درلود. دۀ د کابل د والي په توگه

ې چې د جرم له شدت سره ئـې هـېـڅ سمون نـۀ خوړ.   ولخو په جنایی قضایاوو کې به ئـې دومره درندې جریمې وضع ک

د امیر په هـېـڅ یوې شورا کې ونـۀ منل سو او امیر په بشپړه توگه له پامه غورځولی وو. سر . آر. پالک ددۀ په هکله په  

په هـېـڅ ډلې پورې تړاو نـۀ لري. ژبه ئـې لږ څه تتله ده؛ ډېـر شتمن هم نـۀ دئ؛ ښایي یو    دئ»ز کال کې لیکي :  ۱۸۷۱

 بې تکلفه  دئ.  (ه شتمني دوه یا درې لکه ښیي او د پام وړ اندازه ځمکه لري.دینخو غلام احمد خان خپله نق)ولري.  روپۍ  لک

دای د کوم ښـۀ سړي تر سیوري لاندې  ـېـ، کبیولی  نـۀ سي  و له مرستې پرته د یوۀ ولایت چارې پرمخ  خدئ    او متواضع

چې ددۀ تر لاس لاندې وي پرمختگ وکړي او یا د کومې کورنۍ جگړې په پـېـښـېـدو سره بری تر لاسه کړي. په طبیعي  

ډول سره ښـه روحیه لري. امیر شیرعلیخان له پلرنۍ مینې ورهاخوا پر دۀ باندې هـېـڅ ډول محاسبه نـۀ کوي او د هـېـڅ 

محـمد علي ورپاتې  دۀ څو مـېـرمنې درلودې. دوه مـېـرمنې ئـې د ورور    «چارو اعتماد ورباندې نـۀ کوي.مهمو حکومتي  

له محـمد علي یوه بله کونډه هم پاتې وه چې غلزۍ )د افغانانو د دودونو او د امیر په ټینگار سره ئـې وادۀ کړلې.    وې چې

ز کال کې امیر ۱۸۷۶په    (مـېـرمن وه او دې ونـۀ غوښتل چې بیا دې وادۀ سي : دې د احمد علي په نوم یو زوی درلود.

په  قاضي   د زنداني کړ خو ډېر ژر ئـې آزاد او د ښار یدورباندې شک وکړ چې د پاڅون کوښښ کوي او په پای کې ئـې 

کابل ته    یدله پلار سره د هغه د تورکستان د سفر مل او ملگری وو او کله چې شیرعلی مړ سو    یدئـې مقرر کړ.  توگه  

د کابل د سفارت راستون سو او یعقوب خان چې ورباندې اعتماد ئـې نـۀ درلود دۀ ته په ورین تندي ښـۀ راغلاست وویل.  

ښې وروسته هغـۀ بلافاصله جنرال رابرت ته لیک ولیکـۀ.  د کابل د اشغال پر مهال نوموړي تر یوې  ـېـد قتل عام له پ

کوهستان ته هم واستول سو، ځکه    ید  مودې پورې د ښار په اداره کې له ولي محـمد خان سره مرسته وکړه. یو ځل خو

باور دا وو چې هلته ئـې څه ناڅه نفوذ درلود او تورکستان ته د لـېـږل سوي مأموریت غړی وو چې له عبدالرحمن سره  

ز کال کې له افغانستان څخه اخراج سو. دۀ څلور  ۱۸۸۱تر پـېـښور پورې لښکر سره لاړ. په    یدخبرې اترې وکړي.  

   زامن درلودل : عبدالعلي، عبدالمجید، عبدالواحد او عبدالرشید. 

 محـمد ابراهیم خان سردار 

په   نائـب سالار.  دئ.  ۱۸۸۱بارکزی،  زېـږېـدلی  کال کې  والي)ز  د  د    ( د هرات  دئ.  مـحـمد سرورخان زوی  د سردار 

د    یداعلیحضرت امان الله    کې  ز کال د مارچ په میاشت۱۹۱۹علیاحضرتې ورور او د اعلحیضرت امان الله اکا دئ. د  

جلال آباد ته ولـېـږۀ چې د سلطنت پر تخت باندې ددۀ د جلوس   ی دپه توگه مقرر کړ. امان الله    عدلیې د وزیر یا ناظر عدلیه 

د فراه او پشُتِ روډ قوماندې ته ولـېـږۀ خو ډېـر    یدز کال کې د کابل والي مقرر سو. امان الله  ۱۹۱۹اعلان وکړي او په  

ز کال د آگست له میاشتې ئـې د معین السطنة په توگه کار وکړ، دا هغه مقام وو ۱۹۱۹ژر بـېـرته کابل ته راوبلل سو. د  

لسلطنة ز کال د جون تر میاشتې پورې معین ا۱۹۲۰چې تر دۀ مخکې عنایت الله په کې کار کاوۀ، سردار ابراهیم خان  د  

د   چې مزار شریف ته لاړ یدز کال د جون په میاشت کې ناظر عدلیه یا د عدلیې وزیر سو، په همدې نـېـټې ۱۹۲۰وو. د 

ز کال د اپریل په میاشت کې د نائـب سالار په توگه مقرر سو. د  ۱۹۲۰د      هغـۀ ځای د اله گولې په اړوند پلټـنه وکړي.

ز کال د سپتمبر په میاشت  ۱۹۲۰. د  ز کال د جولای په میاشت کې ئـې له جنرال نادر خان سره ناخواله اړیکې لرلې۱۹۲۰

. د  سو ز کال د ډسمبر په میاشت کې د تورکستان نائـب الحکومه یا والي۱۹۲۱.  د سو کې د مزار شریف سرپرست والي

ز کال د مارچ په میاشت کې  ۱۹۲۴نـېـټې له کابله مزار شریف ته لاړ چې د والي په توگه دنده پیل کړي. د  ۲۴ډسمبر په 

ز کال کې د سردار هدایت الله له ټاکل کـېـدو مخکې یو ځل بیا د عدلیې ۱۹۲۴له مزارشریف څخه کابل ته راستون سو. په  

ز کال د نوامبر په میاشت کې کله ۱۹۲۶ز کال د جنورۍ په میاشت کې د هرات والي مقرر سو. د  ۱۹۲۵وزیر سو.  د  

نو په اړوند راپور  ـورسره ملگری وو چې د بـېـلابـېـلو پوښت  ید کوله  چې اعلیحضرت امان الله د کندهار له ښار څخه لیدنه  

ز کال د جنورۍ ۱۹۲۹د    او کویټې له لارې ئـې کندهار ته او له کندهاره سفر وکړ. ویل سوي چې  [2]   د دزد آبورکړي.  

ز کال  ۱۹۲۹په میاشت کې ئـې د اعلیحضرت امان الله په استازیتوب د هرات ټینگ کنترول ئـې په لاس کې درلود خو په 

 رو له پلوه اعدام سو. ـېـکې د یاغي سرت

 الله خان  سردارعنایت

نـېـټې زېـږېـدلی دئ. د امیر حبیب الله خان مشر زوی. مور ئـې علیا   ۲۰ز کال د اکتوبر د میاشتې په ۱۸۸۸محـمدزی. د 

له هندوستان څخه لیدنه وکړه. د امیر   ز کال د ډسمبر په میاشت کې ئـې۱۹۰۴جاه بدرالحرم د تگاو له صافیانو څخه وه. د  

په توگه مقرر سو. ویل   « سردار ِ سالار»ز کال کې د مارشال یا  ۱۹۰۵حبیب الله خان تر لاس لاندې معین السلطنة وو. په  

د امیر حبیب الله خان د مرگ  ز کال کې د معارف د وزیر په توگه مقرر سو.  ۱۹۱۶په    کـېـږي چې د اصلاحاتو پلوی دئ.

او سردار نصرالله په کابل کې د جرمن له ډلې سره    یدز کال کې  ۱۹۱۶  -۱۹۱۵بې پورې رسمي ولیعهد وو. په  ـېـتر ش

په دوستانه اړیکو کې ول او په هغـۀ وخت کې ددې پلوی وو چې افغانستان باید په جگړې کې برخه واخلي. دۀ د باندنیو  

دۀ ته د    (د طرزي بله لور ملکه ثریا وه.)چارو د وزیر یا ناظر خارجه له لور سردار محمود طرزي سره وادۀ کړی وو  

روپۍ مستمري ورکول کـېـدله. د امیر حبیب الله    ۱۳۰۰۰۰زره    دیرشامیر حبیب الله خان د سلطنت پر مهال یو لک او  

د مصاحبان ِ خاص، سپه سالار نادرخان او نورو مشهورو لوړپوړو مقاماتو په حضور کې  خان له وژل کـېـدلو وروسته  

ونـۀ مانـۀ. په پای کې نصرالله خان مجبور سو چې د    وړاندیزوسو چې خپله پادشاهي دې اعلان کړي. خو دۀ دا    وړاندیز

و ته غاړه کښـېـږدي او ورسره کابل ته لاړ سي چې د مارچ په څلورمې له جلال آباد څخه کابل  ــنـسردار امان الله غوښت

  شدید سردار نصرالله تر    نډه ولري، که څه هم اړ نـۀ وو چې د هغـۀ په زنداني کیدلو کې و ته لاړ. کابل ته په رسـېـدو سره

د امیر حبیب الله خان د قتل د قضیې د څـېـړلو لپاره دایر سوي دربار کې اعلیحضرت امان الله   و. نظارت لاندې ونیول س

د نصرالله له پلوه د قدرت غصب ئـې منلی وو  خان اعلان وکړ چې د حبیب الله د قتل په قضیې کې ټولو تورنو کسانو چې

خپل حقوق ځکه له لاسه ورکړي دي چې د جنایت د عواملو په کشف او موندلو کې ئـې کوچنی اقدام نـۀ وو کړی. ورته 

صادر سوی، خو تاسو ته تر ټولو ښه لاره به دا وي چې شخصي   دئوویل سول سره له دې چې تاسو ته د جزا فرمان نـۀ  

ز کال د اکتوبر په میاشت کې راپور ورکړل  ۱۹۱۹. د ژوند ته مخه کړئ او نور په سیاسي چارو کې هـېـڅ برخه وانخلئ

ز کال پورې په خپل کور کې زنداني  ۱۹۲۲سو چې سردار نصرالله خان د اعلیحضرت له پلوه ونیول سو او عملاً تر  

ز کال د جون په میاشت کې د نصرالله خان په پلوۍ د صافیانو کنډک یو ناکامه پاڅون وکړ. سردار  ۱۹۲۰وساتل سو. د  

وسله والو بدرگه کسانو د لرلو    ۲۰د کال یونیم لک روپۍ مستمرۍ او د  الله دا کنډک په تگاو کې جوړ کړی وو.    عنایت

ز کال د جولای  ۱۹۲۲ډول د هر ډول حکومتي مقام له منلو څخه ډډه وکړه. د  فرمان ورته منظور سو. نصرالله په متواتر

په میاشت کې ورته یو شمـېـر مشخصې آزادۍ ورکړل سوې او په تدریج سره آزادۍ ئـې تر هغو ډېرې سوې چې نور  

 
2 -Duzdab and Quetta 

نـېـټې په کابل باندې برید وکړ   ۱۴ز کال د ډسمبر په ۱۹۲۸کوم ورته کوم خنډ او ممانعت نـۀ وو. کله چې د سقاو زوی د 

نـېـټې    ۱۴ز کال د جنورۍ د میاشتې په  ۱۹۲۹اعلیحضرت، عنایت الله خان راوغوښت او په ارگ کې ئـې زنداني کړ. د  

مجبور سو چې سلطنت ومني، خو کله چې ارگ د سقاو د زوی له پلوه   یدوروسته له دې چې امان الله سلطنت پرېـښود  

او ددۀ کورنۍ دې   یدپه دې شرط سلطنت پرېـښود چې  ئـې    نـېـټې  ۱۷ز کال د جنورۍ د میاشتې په  ۱۹۲۹د    نوکلابند سو 

سره د برتانوي   نـېـټې له خپلې کورنۍ  ۱۸ز کال د جنورۍ د میاشتې په  ۱۹۲۹د    دئ کندهار ته د هوا له لارې واستول سي.  

ز کال د مې  ۱۹۲۹هوایي ځواک له لوري پـېـښور ته وایستل سو او بیا په کندهار کې له امان الله خان سره یو ځای سو.  د  

نـېـټې ئـې له    ۶ز کال د جولای په  ۱۹۲۹له امان الله خان سره یو ځای بمبـئـي ته سفر وکړ. د ئـې  نـېـټې    ۲۳د میاشتې په  

نـېـټې تهران ته    ۲۷ز کال د جولای د میاشتې په  ۱۹۲۹بمبـئـي څخه د بصرې له لارې په بـېـړۍ کې پرسیا ته لاړ. د  

ز کال د آگست  ۱۹۳۱میاشت کې د اروپا پر لور وخوځـېـد او په برلین کې پاتې سو. د  په  ز کال د مې  ۱۹۳۰ورسـېـد. د  

ې  له خپلې مېـرمنې او مشر زوی خلیل الله سره  په میاشت کې ئـې له لندن څخه لیدنه وکړه او درې اونۍ ئـې په لندن ک

تـېـرې کړلې. ورپسې روم ته امان الله ته ورغی او بیا تهران ته لاړ او هلته له خپلې خور سره یو ځای سو او ورسره یو  

د آگست د  ز کال ۱۹۴۶ځای کابل ته لاړ. دۀ په تهران کې د رضا شاه د دراندۀ مـېـلمـۀ په توگه په تقاعد کې ژوند وکړ. د 

 ز کال کې افغانستان ته راستنه سو.۱۹۴۷نـېـټې په تهران کې وفات سو. کورنۍ ئـې په  ۱۲میاشتې په 

 وگورئ اسحاق اسحق :

 : وگورئ : مـحـمد اسحاق خان  مـحـمد اسحق خان

 مـحـمد اسحق خان

امیر خان زوی دئ.   او په )محمـد زی دئ. د سردار محـمد  امیر عبدالرحمن خان وزیر وو  امین خان د  سردار محـمد 

ز کال کې د سردار حیات الله خان پرځای د بدخشان  ۱۹۱۳یو وخت تحصیلدار وو. په    ی د   .(ز کال کې وفات سو ۱۸۸۴

 سرپرست نائـب الحکومه وو چې مرکز ئـې په فیض آباد کې وو. 

 خان مـحـمد اسحق

ز کال کې په کویټه کې د مهاجر په توگه  ۱۹۱۹محـمد زی دئ. د شریف خان زوی او د امیر دوست محـمد خان لمسی. په  

 اوسـېـدۀ. 

 

 نور بیا 

 خان  مـحـمد اسحقسردار 

 .. .. د امیر محـمد اعظم خان زوی، او ددئز کال کې زېـږېـدلی ۱۸۵۱په 

 

 ک لین  :قدرمنو لوستونکو! د ښاعلی رحمت آریا د آرشیف

